ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 1-Ի N 1302-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1. ՀՀ ներքին գործերի նախարարություն
	02.04.2026թ.

	
	43/6/93861-26

	Ի պատասխան Ձեր՝ 31.03.2026թ․ թիվ 01/15/2257-2026 գրության՝ ՀՀ ներքին գործերի նախարարությունում քննարկվել է ««Հայաստանի Հանրապետության կառավարության 2016 թվականի դեկտեմբերի 1-ի N 1302-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	

Ընդունվել է ի գիտություն

	[bookmark: _Hlk229136070]2․ ՀՀ Ազգային անվտանգության ծառայություն
	08․04․2026թ․

	
	11/524

	«Հայաստանի Հանրապետության կառավարության 2016 թվականի դեկտեմբերի 1-ի N 1302-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծով որոշման հավելվածում լրացվող նոր՝ 19-րդ կետի 8-րդ ենթակետից անհրաժեշտ է «և ծառայողական» բառերը հանել։
	

Ընդունվել է

	3. ՀՀ պաշտպանության նախարարություն
	09.04.2026թ.

	
	ՊՆ/01/4669-2026

	2026 թվականի մարտի 30-ի Ձեր N 01/15/2257-2026 գրությամբ ներկայացված «Հայաuտանի Հանրապետության կառավարության 2016 թվականի դեկտեմբերի 1-ի N 1302-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ուսումնասիրության արդյունքներով հայտնում ենք, որ ըստ էության՝ նախագծով առաջարկվում է ռազմական նշանակության ապրանքի և գույքի որակի ստուգման և ընդունման գործառույթներն իրականացնել պետական պատվիրատուի և զինվորական ներկայացուցչությունների միջոցով: 	
	Նկատի ունենալով պետական պատվիրատուի և զինվորական ներկայացուցչությունների՝ տարբեր պետական մարմիններում գործելու հանգամանքը՝ նպատակահարմար է առնվազն տեղեկանք-հիմնավորման մեջ մանրամասնել առաջարկվող գործընթացի կապը ռազմարդյունաբերության ոլորտում նախաձեռնված ինստիտուցիոնալ և կազմակերպչական փոփոխությունների հետ՝ նշելով, որ առաջարկը հանդիսանում է վերջինիս բաղադրիչ և որևէ կերպ չի հակասում դրանց:


	







Ընդունվել է
	



	4․ ՀՀ ֆինանսների նախարարություն
	21․04․2026թ․

	
	01/11-1/9321-2026

	Նախագծով առաջարկվում է ՀՀ բարձր տեխնոլոգիական արդյունաբերության նախարարության կնքած պայմանագրերի շրջանակներում իրականացվող ռազմական նշանակության ապրանքների մշակման ամբողջ գործընթացի նկատմամբ սահմանել որակի վերահսկողություն իրականացնող մարմին, նրա իրավունքներն ու պարտականությունները:
	Նախագծի հավելվածի 1-ին կետի 2-րդ ենթակետով նախատեսվում է Որոշման հավելվածը լրացնել նոր 4.1 կետով, համաձայն որի ՀՀ բարձր տեխնոլոգիական արդյունաբերության նախարարության կողմից կնքված պայմանագրերի շրջանակներում պետական պատվիրատուի գործառույթներն իրականացվում են ՀՀ բարձր տեխնոլոգիական արդյունաբերության նախարարության ռազմարդյունաբերության կոմիտեի (այսուհետ՝ Կոմիտե) որակի վերահսկողության վարչության կողմից (այսուհետ՝ ՊՊՆ), իսկ 7-րդ ենթակետով նախատեսվում է Որոշման հավելվածը լրացնել նոր IV գլխով, որով սահմանվում են վերջինիս գործառույթները:
	Նախագծի հիմնավորման 1-ին կետի համաձայն ռազմարդյունաբերական համալիրի գործունեության ընդլայնումը պայմանավորում են պետական պատվերի կատարման որակի հսկողության գործընթացների կատարելագործման և գործառույթների հստակեցման անհրաժեշտությամբ:
	Ընդ որում, Նախագծի հիմնավորման 5-րդ կետի համաձայն, վերջինիս ընդունմամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում, սակայն, Նախագծի հավելվածի 1-ին կետի 7-րդ կետով սահմանված գործառույթների իրականացումը ենթադրում է մասնագիտական ներուժի և լրացուցիչ աշխատանքային ռեսուրսների ներգրավում, որոնք ենթադրում են լրացուցիչ բյուջետային ծախսերի (ներառյալ գործուղման ծախսերի) անհրաժեշտություն:
	Ելնելով վերոգրյալից՝ առաջարկում ենք Նախագծի հիմնավորումներում ներկայացնել ռազմական կարիքների համար պետական պատվերի կատարման ընթացքում որակի հսկողության հետ կապված ներկայումս իրականացվող (ՀՀ կառավարության 2016 թվականի դեկտեմբերի 1-ի N 1302-Ն որոշմանը համապատասխան) վերահսկողության շրջանակներում առկա վիճակը, ինչպես նաև նկարագրել, թե արդյոք որոշման ընդունման արդյունքում փոփոխություններն իրականացվելու են Կոմիտեի ներկայիս հաստիքային միավորների և դրույքաչափերի շրջանակներում, հակառակ պարագայում մանրամասն ներկայացնել Կոմիտեի պահպանման ծախսերի վրա ազդեցության գնահատումը:
	


























Ընդունվել է


	5․ ՀՀ արդարադատության նախարարություն
	08․05.2026թ․

	
	/27.1.1/23732-2026

	1. Նախագծով նախատեսվում է փոփոխություններ և լրացումներ կատարել Հայաստանի Հանրապետության կառավարության 2016 թվականի դեկտեմբերի 1-ի N 1302-Ն որոշման (այսուհետ՝ Որոշում) մեջ։ 
	Հարկ է նկատել, որ Որոշման նախաբանում որպես լիազորող նորմ վկայակոչված է «Ռազմարդյունաբերական համալիրի մասին» օրենքի (այսուհետ՝ Օրենք) 6-րդ հոդվածի 1-ին մասի 3-րդ կետի «զ» ենթակետը, մինչդեռ, Օրենքի 6-րդ հոդվածի 1-ին մասի 3-րդ կետը ենթակետեր չունի։ Մասնավորապես, 2017 թվականի դեկտեմբերի 20-ին ընդունված ՀՕ-2-Ն օրենքի 2-րդ հոդվածով Օրենքի 6-րդ հոդվածը շարադրվել է նոր խմբագրությամբ, որի արդյունքում Կառավարության կողմից պետական պատվիրատուի ներկայացուցչության (ներկայացուցչի) կողմից ռազմական կարիքների համար պետական պատվերի կատարման որակի հսկողության կարգի հաստատումը նախատեսվել է Օրենքի 6-րդ հոդվածի 1-ին մասի 2-րդ կետի «է» պարբերությամբ։ Հաշվի առնելով վերոգրյալը՝ առաջարկում ենք Նախագծի շրջանակներում նախատեսել համապատասխան փոփոխության կատարում նաև Որոշման նախաբանում։
1. Նախագծի 1-ին կետի 2-րդ ենթակետով Որոշման հավելվածի՝ նոր լրացվող կետի սկզբում անհրաժեշտ է նշել նաև կետի համարը՝ «4․1․»։ Նույն դիտարկումը վերաբերում է նաև Նախագծի 1-ին կետի 4-րդ, 5-րդ և 6-րդ ենթակետերով նախատեսվող փոփոխությանն ու լրացումներին։
1. Նախագծի 1-ին կետի 2-րդ, 5-րդ և 6-րդ ենթակետերում «հետևյալ խմբագրությամբ» բառերն անհրաժեշտ է փոխարինել «հետևյալ բովանդակությամբ» բառերով՝ նկատի ունենալով, որ խոսքը լրացումների մասին է, այլ ոչ թե նոր խմբագրությամբ շարադրելու։
1. Նախագծի 2-րդ կետում «պաշտոնական հրապարակման հաջորդ օրը» բառերն առաջարկում ենք փոխարինել «պաշտոնական հրապարակմանը հաջորդող օրվանից»՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը։
1. Նախագծի տեքստում կիրառվում են «ռազմական ապրանք» և «ռազմական նշանակության ապրանք» ձևակերպումները, որոնք անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի պահանջները:
	Ընդունվել է















Ընդունվել է



Ընդունվել է



Ընդունվել է




Ընդունվել է



	6․ ՀՀ վարչապետի աշխատակազմի պետաիրավական վարչություն
	20․05.2026թ․

	
	02/10.19/17159-2026

	1. Պետական պատվիրատուի ներկայացուցչության կողմից ռազմական կարիքների համար պետական պատվերի կատարման որակի հսկողության գործող կարգավորումներով սահմանված է Պաշտպանության նախարարության կողմից հսկողություն իրականացնելու կարգը, իսկ նախագծով ավելացվում է Բարձր տեխնոլոգիական արդյունաբերության նախարարության ռազմարդյունաբերության կոմիտեի որակի վերահսկողության վարչության կողմից հսկողություն իրականացնելու կարգը: 
Մինչդեռ, հարկ է նկատել, որ «Ռազմարդյունաբերական համալիրի մասին» օրենքի համաձայն՝ ռազմարդյունաբերության ոլորտին առնչվող այլ պետական մարմինները ևս հանդիսանում են պետական պատվիրատու, և հետևաբար, իրականացնում են ռազմական արտադրանքի որակի հսկողություն: Ուստի, Կառավարության որոշմամբ պետք է սահմանվի ոչ թե միայն նշված երկու մարմինների կողմից իրականացվող համապատասխան հսկողության կարգը, այլև ռազմական կարիքների համար պետական պատվերի կատարման որակի հսկողության համընդհանուր կարգ, որը կվերաբերի բոլոր իրավասու մարմիններին:



2. Միաժամանակ, անդրադառնալով նախագծում առկա առարկայական խնդիրներին, հարկ է նշել, որ ԲՏԱՆ մասով առաջարկվող կարգավորումները, ըստ էության, կրկնում են Պաշտպանության նախարարության մասով սահմանված գործող դրույթները, ինչը շարադրանքի տեսանկյունից ավելորդ ծանրաբեռնում է իրավական ակտը:
 Հաշվի առնելով, այդ թվում, նաև 1-ին կետով նախատեսված դիտարկումը, կարգը պետք է ձևակերպվի իրավական այնպիսի կառուցակարգով, որ վերաբերի բոլոր իրավասու մարմիններին:
3. Նախագծի 3-րդ կետով նախատեսվում է, որ Բարձր տեխնոլոգիական արդյունաբերության նախարարության կողմից կնքված պայմանագրերի շրջանակներում պետական պատվիրատուի գործառույթներն իրականացվելու են Ռազմարդյունաբերության կոմիտեի որակի վերահսկողության վարչության կողմից: Մինչդեռ, Կառավարության որոշման մակարդակով որևէ մարմնի կառուցվածքային ստորաբաժանման շեշտադրումն ընդունելի համարվել չի կարող, հաշվի առնելով այն հանգամանքը, որ դրանց փոփոխության յուրաքանչյուր դեպքում անհրաժեշտություն է առաջանալու համապատասխան փոփոխություններ կատարել նաև Կառավարության որոշման մեջ:
4. Նախագծի 20-րդ կետի համաձայն՝ պետական պատվիրատուի ներկայացուցիչները ՀՀ օրենսդրությամբ սահմանված կարգով պատասխանատվություն են կրելու ռազմական նշանակության արտադրանքի ընդունումն անհիմն ուշացնելու և դրա որակը ոչ ճիշտ գնահատելու համար: Մինչդեռ, պարզ չէ՝ ինչ պատասխանատվության մասին է խոսքը: Նույն դիտարկումը վերաբերում է նաև նախագծի 22-րդ կետին:
	Ընդունվել է ի գիտություն
Բարձրացված հարցը վերաբերում է գործող որոշման էությանը, որի կարգավորմանը սույն նախագծով չենք անդրադարձել։
[bookmark: _GoBack]Նախագծով սահմանել ենք պետական պատվիրատուի ներկայացուցության լիազորությունները՝ իր կնքած պայմանագրերի շրջանակներում որակի հսկողության իրականացման մասով։ 
Միաժամանակ Ռազմարդյունաբերական համալիրի մասին ՀՀ օրենքի 7․1-րդ հոդվածի 1-ին մասի 3) ենթակետի համաձայն՝ «Ռազմարդյունաբերության ոլորտին առնչվող այլ պետական մարմինները ․․․ իրենց իրավասության սահմաններում ապահովում են պետական պատվերի կատարման և ռազմական արտադրանքի որակի հսկողությունը.», ուստի կարծում ենք, որ ԶՆ միջոցով որակի հսկողությունն ապահովելը չի հակասում գործող օրենքին։







Ընդունվել է





Ընդունվել է
Նախագծում որակի վերահսկողության վարչության փոխարեն սահմանվել  է Ռազմարդյունաբերության կոմիտե։







Ընդունվել է
Նախագծից հանվել են պատասխանատվության նորմեր սահմանող կարգավորումները հանվել են

